UPPSKOT TIL

Kunngerð 

um

gjøld fyri umsiting og eftirlit eftir lógunum um umhvørvisvernd, um verju av havumhvørvinum og um íløt til øl, mineralvatn og lidnar leskidrykkir

Við heimild í § 35 a í løgtingslóg nr. 134 frá 29. oktober 1988 um umhvørvisvernd, sum seinast broytt við løgtingslóg nr. 128 frá 22. desember 2008, § 36, stk. 1 í løgtingslóg nr. 59 frá 17. mai 2005 um verju av havumhvørvinum og § 3, stk. 8 í løgtingslóg nr. 73 frá 10. mai 1994 um íløt til øl, mineralvatn og lidnar leskidrykkir, sum seinast broytt við løgtingslóg nr. 47 frá 15. mai 2007, verður ásett:

§ 1. Almennar og privatar fyritøkur, heruppií kommunur, skulu endurrinda útreiðslur, sum Umhvørvisstovan hevur í sambandi við viðgerð av málum um loyvi og góðkenning v.m., og av eftirlitinum við, at lógirnar og kunngerðirnar verða hildnar, heruppií treytir ásettar í loyvum og góðkenningum. 
Stk. 2. Almennar og privatar fyritøkur, heruppií kommunur, skulu endurrinda tær útreiðslur, ið Umhvørvisstovan hevur í tí einstaka málinum av starvsstovukanningum, brúk av uttanhýsis ráðgevum, brúk av tænastum frá øðrum myndugleikum o.t.

§ 2. Gjaldið, ið skal rindast Umhvørvisstovuni eftir § 1, stk. 1, verður roknað við støði í tímanýtslu og tímakostnað ella sum eitt fast ásett gjald fyri viðgerð av ávísum umsóknum um loyvi og góðkenning eftir lógunum. Føstu gjøldini verða ásett við støði í einari miðal tímanýtslu fyri viðgerð av tílíkum umsóknum um loyvi og góðkenning. 

Stk. 2. Umhvørvisstovan ásetir tímagjaldið við støði í roynveruligu umsitingar- og eftirlitsútreiðslunum. Tímagjaldið og føstu gjøldini eru ásett í fylgiskjali til hesa kunngerð. 

Stk. 3. Útreiðslur, sum myndugleikin hevur eftir § 1, stk. 2, skulu endurrindast eftir rokning.
§ 3. Landsstýrismaðurin hevur eftirlit við kostnaðarásetingunum hjá Umhvørvisstovuni.
Stk. 2. Umhvørvisstovan skal gera umsitingar- og eftirlitsarbeiði sítt so ódýrt sum forsvarliga gjørligt. 
§ 4. Umhvørvisstovan fyriskipar uppkrevjingina av gjøldunum. 
Stk. 2. Tað skal í rokningini útgreinast, hvussu komið er fram til upphæddina. 

Stk. 3. Gjøldini skulu rindast í seinasta lagi tann 25. í mánaðinum eftir, at tey eru uppkravd.

§ 5. Henda kunngerð kemur í gildi dagin eftir, at hon er kunngjørd. Samstundis fer kunngerð nr. 31 frá 8. mars 2001 um gjøld eftir havumhvørvislógini, sum broytt við kunngerð nr. 90 frá 28. september 2007, úr gildi.

Innlendismálaráðið, ?? februar

Annika Olsen (sign.)

landsstýriskvinna 

/ Rúni Joensen (sign.)

Fylgiskjal um ásetan av gjøldum 

I. Gjøld, roknað við støði í tímanýtslu og tímakostnaði, eru hesi: 
	Tíðarbil
	Teknikari
	Akademikari

	07:00 - 17:00
	500 kr. um tíman
	740 kr. um tíman

	17:00 - 24:00
	800 kr. um tíman
	1.000 kr. um tíman

	24:00 - 07:00 og leygar-, sunnu- og halgidag
	1.200 kr. um tíman
	1.500 kr. um tíman


II. Eftirlitsgjøld
Svimjihyljar

Eftirlitsgjald fyri svimjihyljar: 4.000 krónur fyri hvørja høll, umframt 1.000 krónur fyri hvønn hyl ella bað. 

